
   
 
 
 
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᓴᐳᔾᔨᓯᒪᓂᖅ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᒃ ᐊᐅᒃᑯᓪᓗ 
ᐊᐃᑦᑐᕐᓘᑕᐅᕙᒃᑐᓂᒃ 
ᐱᒋᐊᕐᕕᖓᑕ ᐅᓪᓗᖓ:  ᔫᓂ 23, 2026 
ᐃᓱᓕᕝᕕᖓ:   ᔪᓚᐃ 22, 2026 
ᓄᓇᕘᓕᒫᒧᑦ 60 ᑎᒃᑕᑯᓗᐃᑦ         

ᐱᒻᒪᕆᐅᕗᖅ ᐃᓕᖕᓂᒃ ᐊᐃᑉᐸᕐᓂᒡᓗ ᓴᐳᑎᓯᒪᔭᕆᐊᒃᓴᖅ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᒃᑐᓂᒃ ᐊᐅᒃᑯᓪᓗ 

ᐊᐃᑦᑐᕐᓘᑕᐅᓲᓂᒃ (STBBIs) ᓲᕐᓗ ᓯᐱᓕᔅ. 

ᓄᓕᐊᕐᓂᒃᑯᑦ ᖁᐱᕐᕆᓯᒪᓂᖅ ᖃᐅᔨᔾᔪᑕᐅᔪᓐᓇᖅᑐᓂᒃ ᐱᑕᖃᕋᔪᙱᓚᖅ, ᐅᔾᔨᕆᔭᐅᙱᑦᑐᓐᓇᖅᑐᑦ 

ᑲᒪᒋᔭᐅᙱᓪᓗᑎᒡᓗ. ᑲᒪᒋᔭᐅᙱᒃᑯᑎᒃ, ᐊᑯᓂᐅᔪᒃᑯᑦ ᐋᓐᓂᐊᓕᕈᑕᐅᔪᓐᓇᖅᑐᑦ, ᐃᓚᒋᔭᐅᓪᓗᑎᒃ 

ᐋᓐᓂᐊᑯᑖᖕᓂᖅ, ᕿᑐᕐᖏᐅᕐᓂᖅ, ᐊᑲᐅᙱᓕᐅᕈᑕᐅᓕᕐᓗᓂ ᓯᖓᐃᑎᓪᓗᒍ, ᐊᑦᑕᕐᓇᕐᓂᖅᓴᐅᓕᕐᓗᓂᓗ 

ᐊᓯᖏᓐᓄᑦ ᐋᓐᓂᐊᓕᕈᑕᐅᔪᓐᓇᖅᑐᓄᑦ. 

ᖃᐅᔨᓴᖅᑕᐅᒐᔪᒡᓗᓂ ᐃᓅᓕᓴᖅᑕᐅᓵᓕᕙᒡᓗᓂᓗ ᐋᓐᓂᐊᓕᕈᑕᐅᓲᓄᑦ ᓲᕐᓗ chlamydia, gonorrhea 

ᐊᒻᒪᓗ syphilis ᐃᑲᔪᕈᓐᓇᖅᐳᑦ ᐱᑕᖃᖅᑎᑦᑎᑦᑕᐃᓕᒪᓂᕐᒥᒃ ᑕᒪᒃᑯᓂᖓ ᓴᖅᑭᑉᐸᓪᓕᐊᔪᓂᒃ 

ᒥᒃᖠᒋᐊᖅᑎᑦᑎᓗᓂᓗ ᖁᐊᖅᓵᕐᓇᕈᓐᓇᖅᑐᓂᒃ ᐱᕐᔪᐊᖑᓂᖅᓴᓂᒃ ᐊᐃᑦᑐᕐᓗᒃᑕᐅᔪᓐᓇᖅᑐᓂᒃ, 

ᐃᓚᒋᔭᐅᓪᓗᑎᒃ HIV ᐊᒻᒪ ᑎᖑᒡᓗᖕᓇᖅ B ᐊᒻᒪ C. HIV, syphilis, ᐊᒻᒪ ᑎᖑᒡᓗᖕᓇᖅ B ᐊᒻᒪ C 

ᖃᐅᔨᔭᐅᔪᓐᓇᖅᐳᑦ ᐊᐅᖏᖅᑕᐅᓂᒃᑯᑦ ᐊᑐᐃᓐᓇᐅᔪᓂᒃ ᓄᓇᓕᖕᓂ ᐋᓐᓂᐊᕕᖕᓂ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᕗᑦ ᓄᓇᕗᒻᒥᐅᓂᒃ ᐃᒻᒥᓂᒃ ᓴᐳᑎᓯᒪᔪᓐᓇᕐᓂᖏᓐᓂᒃ 

ᐊᐃᑉᐸᖏᓐᓂᒡᓗ ᐊᑐᕐᓗᑎᒃ ᐊᔭᖅᑭᑦᑕᕈᑎᓂᒃ ᓲᕐᓗ ᐅᓲᑉ ᐴᖏᓐᓂᒃ ᐃᓗᐊᒍᑦ ᓯᓚᑖᓂᓘᓐᓃᑦ ᓯᓚᑖᓄᓪᓗ 

ᐴᒃᓴᓂᒃ, ᖃᐅᔨᓴᖅᑕᐅᒐᔪᒡᓗᑎᒃ ᐋᓐᓂᐊᕕᖏᓐᓂᒃ, ᒪᓕᒡᓗᑎᒡᓗ ᑲᒪᒋᔭᐅᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ 

ᐱᑎᑕᐅᔪᓂᒃ ᐃᖢᐊᖅᓴᐃᔨᓂᑦ. 

ᑭᓇᑐᐃᓐᓇᑦᑎᐊᖅ ᓄᓕᐊᕐᓂᒃᑯᑦ ᖁᐱᕐᕆᓯᒪᕙᒃᑐᖅ ᐃᓱᒪᒋᔭᖃᓪᓗᐊᖅᐳᖅ ᖃᖓᙳᕌᖓᑦ ᑯᔭᖕᓂᒃᑯᑦ 

ᖁᐱᕐᕆᓯᒪᓂᕐᒧᑦ ᖃᐅᔨᓴᖅᑕᐅᓂᕐᒥᒃ. ᑕᒪᓐᓇ ᐱᒻᒪᕆᐅᓗᐊᙳᐊᖅᐳᖅ ᐃᒪᐃᒃᑯᕕᑦ: 

• ᖃᐅᔨᔾᔪᑕᐅᔪᓐᓇᖅᑐᓂᒃ ᖁᐱᕐᕆᓯᒪᒍᕕᑦ. 

• ᓄᑖᒥᒃ ᐊᐃᑉᐸᖃᓕᕈᕕᑦ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

• ᓴᐳᑎᓯᒪᙱᖦᖢᑎᒃ ᓄᓕᐊᓗᖃᑦᑕᕈᕕᑦ. 

• ᐊᑕᐅᓯᐅᙱᑦᑐᒥᒃ ᓄᓕᐊᖃᑎᖃᕈᕕᑦ, ᐅᕝᕙᓘᓐᓃᑦ ᐊᐃᑉᐸᖃᕈᕕᑦ ᐊᓯᖏᓐᓂᒃ 

ᓄᓕᐊᖃᑎᖃᕈᓐᓇᖅᑐᒥᒃ. 

• ᓯᖓᐃᒍᕕᑦ ᓯᖓᐃᓕᕋᓱᒃᑯᕕᓪᓘᓐᓃᑦ. 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᓂᐅᑉ ᒥᒃᓵᓄᑦ ᐅᕗᖓ ᑕᑯᒋᐊᕐᓗᑎᑦ 

www.irespectmyself.ca. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ 
ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
CDeogracias@gov.nu.ca 

https://www.irespectmyself.ca/iu
mailto:CDeogracias@gov.nu.ca

